
HE KAUPAPA PŪTAIAO
TAU 13 

(NCEA KAUPAE 3 ŌMATAORA)

E 9 NGĀ AKORANGA ME NGĀ MAHI 

NGĀ HEKENGA

Te Mahere Kaupapa Mahi – Tau 13 Ōmataora – NGĀ HEKENGA
	Tauira:
	TE KATOA
	Kaupapa Māori: 

	Te Mōhiotanga o te Kaiako:
	He āhua mōhio
	He iti

	Ngā Wāhanga Ako:
	Pūtaiao
	Tāne

	Te Mārautanga – Te Take
	Pūtaiao
	

	Whenu:
	Te ao mataora
	Tāne; Ranginui

	Tukanga:
	Te Katoa
	Te katoa

	Taumata:
	8
	

	Ingoa:
	Ngā hekenga
	

	Ngā whāinga hei whakatutuki:
	Ko tā ngā tauira:
· he mārama ki te whanaungatanga o te rauropi ki tōna takiwā.
	


	 
	· he tirotiro ki ngā whanaketanga/whakapapa e hua mai ai te huhua o ngā uri o Papatūānuku me te mōhio anō ki te noho, ki te pānga hoki o te tangata i ēnei tū whanaketanga.
	

	
	· He whātorotoro i ngā wānanga pūtaiao whaimana mō te whakamātautau i ngā kōrero o te ao māori, he whakaaro hoki ki ngā whakataunga whānui o ngā kawa whakawhiti kōrero me ngā tikanga māngai hoki/rānei.  
	

	 
	· He whakarite i ngā kōrero e rite ana ki te whakatipu māramatanga mō ngā take pūtaiao ā-iwi e arohia ana e rātau me te tohu i ngā whaiwhakaarotanga ā-tuakiri, ā-iwi anō hoki.  
	

	Ngā pūkenga:
	Te katoa
	

	Te tirohanga:
	Te hekenga, te whakaterenga, me ngā rerenga kētanga o ngā tāngata 
	

	Te wāhi:
	Te ao; Aotearoa, te marae kāinga.
	Te ao; Aotearoa.

	Ngā akoranga:
	9
	

	Ngā mahi:
	1.  Whakapapa
	Whakawhenua

	 
	2.  Ngā ara hekenga me ngā whakaterenga
	Tāhū kōrero

	 
	3. Ngā ara hekenga me ngā whakaterenga – ngā kupu me ngā tauira 
	Reo Māori

	 
	4.  Te rangahau tahi 
	Rangahau

	 
	5.  Te rangahau tahi
	Rangahau

	
	6.  Te hekenga tangata, te mararatanga rānei?
	Tāhu kōrero

	
	7.  Ngā whakaterenga o ngā iwi o Te Moananui a Kiwa 
	Te Hao

	
	8. Ngā whakaterenga o ngā iwi o Te Moananui a Kiwa
	Te Hao

	
	9. Ngā whakaterenga o ngā iwi o Te Moananui a Kiwa
	Te Hao

	Māori Practice:
	Kohinga 2 – Rārangi Tikanga Māori 
	Wānanga, kauhau, whāinga tapuwae, mihi, whaikōrero

	Reo Māori:
	Kohinga 3 – Rārangi Reo Māori 
	He kupu, he rerenga kōrero

	Ngā rauemi:
- Kohinga 1
	HM Ngata: English-Māori Dictionary
	

	
	http://www.teara.govt.nz/NewZealanders/MāoriNewZealanders/NgatiPorou/1/en
http://www.teara.govt.nz/NewZealanders/MāoriNewZealanders/NgatiPorou/1/ENZ-Resources/Standard/7/en#breadcrumbtop 

http://www.teara.govt.nz/NewZealanders/MāoriNewZealanders/FirstPeoplesInMāoriTradition/en 
	

	
	http://www.teara.govt.nz/NewZealanders/MāoriNewZealanders/TuranganuiAKiwaTribes/1/en 
	

	
	http://www.teara.govt.nz/NewZealanders/MāoriNewZealanders/PacificMigrations/en http://www.teara.govt.nz/NewZealanders/MāoriNewZealanders/CanoeNavigation/1/en 
	

	
	http://folksong.org.nz/paikea/
	

	
	Nga Iwi o te Motu, M. King, Reed, 1997
	

	
	The Māori As He Was, E. Best, 1952
	

	
	Polynesian Voyagers: the first Pacific navigators in The Seafarers – The Pacific Navigators, OE Adams, Time-Life Books, Amsterdam, 1982.
	

	
	Biozone International Yr 13 Biology Student Resource & Activity Manual (new edition annually) – pages 173-183 in 2007 edition.
	


	
	http://sci.waikato.ac.nz/evolution/HumanEvolution.shtml#Trendsinhumanevolution
	

	
	http://anthropology.si.edu/humanorigins/faq/Encarta/diversity.htm
	


INGOA KAUPAPA:
Ngā Hekenga
PAETAU:
Tau 13 (NCEA Kaupae 3 Ōmataora) 
WHIRINGA MARAUTANGA:

NGĀ PŪKENGA:    Te katoa 
WHENU:

Te ao o mataora (te ora, toi rauropi, te whanaketanga) Kaupae 8
NGĀ WHĀINGA HEI WHAKATUTUKI:
Ko tā te tauira:
· he mārama ki te whanaungatanga o te rauropi ki tōna takiwā 

· he tirotiro ki ngā whanaketanga/whakapapa e hua mai ai te huhua o ngā uri o Papatūānuku me te mōhio anō ki te noho, ki te pānga hoki o te tangata i ēnei tū whanaketanga 

WHENU:
Ōpūtaiao (te whakauruuru, te āwhina)
NGĀ WHĀINGA HEI WHAKATUTUKI:
Ko tā te tauira:
· He whakarite i ngā kōrero e rite ana ki te whakatipu māramatanga mō ngā take pūtaiao ā-iwi e arohia ana e rātau me te tohu i ngā whaiwhakaarotanga ā-tuakiri, ā-iwi anō hoki 

TE PĀNGA KI NGĀ AROMATAWAI NCEA:

Ka whai wāhi tēnei kaupapa ki te mahere whakaako e tautoko ana i ngā tauira e akoako ana kia whakamātautauria rātau i raro i ngā tikanga o ngā paerewa nei: 

· Paerewa Paetae 90716 w2 Te whakaahua i te whanonga kararehe me ngā urupare a te tipu (4 whiwhinga); 

· Paerewa 8933 w3 Me whakataurite i ētahi whanonga kararehe ki ngā āhuatanga o taiao. (3 whiwhinga);
· Paerewa Paetae 90719 w2 Te whakaahua i ngā ia i roto i te kukuwhatanga koiora tangata me te kukuwhatanga ahurea (3 whiwhinga).
NGĀ HUA AKE O TE AKO

Ka taea e ngā tauira:

· tēnei mea te hekenga te whakamārama, me te rerekētanga o te hekenga tūturu me te mararatanga noa;
· ngā whanonga o ngā hekenga me ngā mararatanga o ētahi momo kararehe tauira te wānanga, te whāinga hua o ia tauira hoki te whakamārama;
· ngā tohu whānui o taiao e whai tikanga ana mō ngā whanonga o ngā hekenga me ngā mararatanga te whakamōhio, me ngā take e noho rerekē ai te wānanga;
· tēnei mea te whakatere te whakamārama, tōna tikanga hoki te wānanga;

· ngā tikanga whakatere o tētahi kararehe tonu i roto i ētahi āhuatanga rerekē te whakaahua;

· ngā kōrero me ngā tikanga whakatere o ngā hekenga me ngā mararatanga o te tangata i Te Moananui a Kiwa, i mua i te wā o te Pākehā te whakamōhio, te wānanga hoki.

TE MŌHIOTANGA KIA MĀTUA MŌHIOTIA:

Kaupae 7 Ōmataora – te toi rauropi 

Kaupae 8 Ōmataora – te iranga muingota, te whanaketanga tangata 

NGĀ RAUEMI HEI WHAI:

· Me whiwhi ngā tauira te pukapuka nei Te Roheōmataora o Te Ao Tau 13 Tā te Tauira  Puka Rauemi Mahi (he whakaputanga hou i ia tau) 

· Me whai wāhi ngā tauira ki te ipurangi me ngā mihini rapa.
· Te Pouaka Kōwhiri(Te Akoranga 3)
NGĀ WHAKAPUAKANGA HEI TITIRO:

HM Ngata: English-Māori Dictionary 
The Reed Dictionary of Modern Māori, PM Ryan, Reed, 1995
Ngā Iwi o te Motu, M. King, Reed, 1997
The Penguin History of New Zealand, M King, Penguin, 2003.
http://www.teara.govt.nz/NewZealanders/MāoriNewZealanders/NgatiPorou/1/en
http://www.teara.govt.nz/NewZealanders/MāoriNewZealanders/NgatiPorou/1/ENZ-Resources/Standard/7/en#breadcrumbtop 
http://www.teara.govt.nz/NewZealanders/MāoriNewZealanders/FirstPeoplesInMāoriTradition/en
http://folksong.org.nz/paikea/
The Māori As He Was, E. Best, 1952

The Seafarers: The Pacific Navigators, OE Allen, Time-Life, Amsterdam, 1980.

http://www.teara.govt.nz/NewZealanders/MāoriNewZealanders/TuranganuiAKiwaTribes/1/en
http://www.teara.govt.nz/NewZealanders/MāoriNewZealanders/PacificMigrations/en 
http://www.teara.govt.nz/NewZealanders/MāoriNewZealanders/CanoeNavigation/1/en
Biozone International Yr 13 Biology Student Resource & Activity Manual (new edition annually) – pages 173-183, 358-359 in 2007 edition.
http://sci.waikato.ac.nz/evolution/HumanEvolution.shtml#Trendsinhumanevolution
http://anthropology.si.edu/humanorigins/faq/Encarta/diversity.htm
TE MAHERE AKORANGA 1

TE WĀ:
60 meneti 

KAUPAPA MĀORI:

Whakawhenua
NGĀ TOHUTOHU MĀ TE KAIAKO:

· Mā te whanaungatanga ki te iwi e tohu te tikanga o tēnei mahi, he whakatauanga rangahau ki te whare pukapuka, ki te ipurangi rānei, he hui wānanga rānei ki ngā kaumātua me ētahi atu.

· Ka rite ngā whakapapa me ngā tīpuna ki ērā o ngā hapū, iwi rānei o te rohe.

· Whakaritea tētahi rorohiko whai waha kōrero hei whakaatu i te waiata ‘Paikea’.

· Me whai wāhi ki te ipurangi, ki te whare pukapuka hoki.

· Ka whakawhānuitia te mahere akoranga i runga i te mōhio me te māia o te kaiako, o ngā tauira hoki. Hei tauira, te ako/te waiata i te waiata ā-ringa ‘Paikea’, ngā whakapapa ake o ngā tauira.
· Kei te tauira anō te tikanga me pēhea te whakaatu i ngā kōrero.

NGĀ TOHUTOHU MĀ NGĀ TAUIRA:

· Whāia ngā tohutohu o te whārangi hei mahi mō te rangahau i tētahi āhuatanga o te whakapapa Māori. Tērā pea ka raua atu ko tōu ake whakapapa.

· Me takirōpū te mahi nei hei whakaoti i ngā mahi rangahau me te whakaatu ki te karaehe.

· Me whakarite kia āta paepae ngā taringa ki te whakarongo, kia āta whakaarohia ngā pātai.

· Me takirōpūiti te mahi nei hei whakaoti i ngā ngohe o te whārangi mahi i te wā i whakaritea ai. 

HEI MAHI
[image: image2.jpg]"Ko Paikea te tipuna taniwha tangata."

He tohu nui te kōrero o Paikea mō ngā tikanga kaumoana o ngā tīpuna o te Māori. 

E ai ki ngā kōrero ko te waiata ‘Paikea’ te waiata ā-iwi o Ngāti Porou, ā, ka kōrerotia te whakakau a Paikea hei tohorā me tōna aroha hoki ki te puhi, ki a Huturangi. Whakarongo ki tēnei o ngā waiatatanga i hopukina i ngā whakataetae haka ā-tau i Tūranga, i te tau 1964.

Me mahi takitoru, rangahaua ngā whakapapa o: 
· Māui
· Paikea
· Porourangi
· Ngāti Porou
· Ngāi Tahu

· Ngāti Kahungunu

· Te Whānau-a-Apanui 
Whakatakina mai te whakapapa o ēnei iwi i tētahi o ngā tīpuna o runga o tētahi o ngā waka nui i heke mai ki konei i te Hawaiki o namata: 

Aotea    Arawa    Tainui    Kurahaupō    Takitimu    Horouta    Tokomaru    Mataatua

Me tiki rānei e koe ngā rauemi, me ngā herenga o roto, e whai ake nei, heoi he nui tonu atu. Mā tō kaiako koe e ārahi.

http://www.teara.govt.nz/NewZealanders/MāoriNewZealanders/NgatiPorou/1/en http://www.teara.govt.nz/NewZealanders/MāoriNewZealanders/NgatiPorou/1/ENZ-Resources/Standard/7/en#breadcrumbtop.

Mā tō rōpū hoki e whakarite me pēhea te whakaatu ki te karaehe. 

TE MAHERE AKORANGA 2

TE WĀ:
60 meneti

KAUPAPA MĀORI:

Tāhū kōrero
NGĀ TOHUTOHU MĀ TE KAIAKO:

· Me whiwhi ngā tauira te pukapuka nei Te Roheōmataora o Te Ao Tau 13 Tā te Tauira  Puka Rauemi Mahi (he whakaputanga hou i ia tau) – kei te whārangi 173 i te whakaputanga o 2007 ngā kōrero mō ngā momo ritenga e whā mō te hekenga. He kauhau tonu te kōrero nei.

· Mō Hei Mahi 2:

· Me whai wāhi ia tauira ki te ipurangi: http://www.nationalgeographic.com/xpeditions/activities/02/popup/article.html, 

· Tāruatia rānei te kōrero mai i te ipurangi: “Ngā Tikanga Tapu o Te Hekenga Kararehe” (he wāhanga anō ka tangohia i te kōrero), 

· Tāruatia rānei te katoa o te kōrero “Ngā Tikanga Tapu o Te Hekenga Kararehe” mai i te moheni Te Aropapawhenua o Te Motu o Pipiri 1991.
NGĀ TOHUTOHU MĀ NGĀ TAUIRA:

· Tirohia te whārangi Hei Mahi 1 kia mārama ai koe ki ngā ritenga hekenga. Kei te potonga o te tirohanga: “Ko tā ngā tāringi hauturuki, pakeke hoki he whakaanga, he whakatere rānei.”, ngā whakamātauranga kōrero. Ka waia haere koe ki ngā whakamātauranga kōrero mō ngā ritenga hekenga i te akoranga e whai muri atu nei.
· Tirohia tāu pukapuka Te Roheōmataora o Te Ao Tau 13 Tā te Tauira  Puka Rauemi Mahi (he whakaputanga hou i ia tau) – kei te whārangi 173 i te whakaputanga o 2007, mo te roanga atu o ngā kōrero mō ngā momo hekenga.

· Ko tā te whārangi Hei Mahi 2 he tūhono i a koe ki te kōrero ipurangi o Te Aropapawhenua o Te Motu kua whakarāpopotohia. 
· Wherawherahia ēnei kōrero hei kupu akoako māu, hei wānanga tahi hoki māu me tētahi atu tauira.

HEI MAHI 1

Ngā Ritenga Hekenga 

He herenga tahi o te āheinga o te whatunga io o te kararehe ki te kite, te pupuri, te whakarite, te whakamahi hoki i ngā kōrero e rangona ana, ki ōna anō whanonga. 

Ko tētahi o ngā whanonga tē aro nei ko te hekenga kia tawhiti i runga i ngā rongo ki ngā tohu o taiao. Koinei tēnei mea TE HEKENGA.

He painga anō o tēnei whanonga hekenga, a-ōmataora nei, ā-taunga nei, e taea ai e tētahi te whai wāhi hua atu ai hei oranga mōna, hei tauira, mō te kai, mō te whai punua, mō te kimi whakaruru i te wā o te makariri.

Nui atu ai ngā painga nei o te hekenga i ngā āhuatanga whakapaunga kaha, tata whara rānei.

Tōna tikanga, mā te rerenga kētanga o te roa o te rā e tīmata ai te hekenga, ā, he āhuatanga whaimana tēnei nō te ira.

Ka whai ngā kararehe e heke ana i tētahi o ēnei tikanga::

· Te Hekenga ā-tohu -  te haerenga i waenganui i ngā wāhi e mōhiotia ana 

-  kāore e tawhiti te roa o ēnei haerenga
· Te Whakaanga  -  he whai i ngā ahunga kāpehu  
-  ka rere mārō te haere kia tae atu ki tētahi wāhi

· Te Whakaterenga -  te mōhio ki te tukutuku o te noho o ngā wāhi, tētahi ki tētahi. 

-  me mātau hoki ki te ahunga kāpehu(te whakaanga) 

Ko te tikanga o te whakaterenga - he kitenga kāhu, kua tukutukuhia ki te hinengaro te takoto o Papa. 

Mā te whārangi tirotiro: “Ko tā ngā tāringi hauturuki, pakeke hoki he whakaanga, he whakatere rānei.”, e whakaatu mai te rerenga kētanga o te whakaanga me te whakaterenga.

TIROTIROHIA ngā ritenga hekenga rerekē mā te pānui i te whārangi 173 o Te Roheōmataora o Te Ao Tau 13 Tā te Tauira  Puka Rauemi Mahi (he whakaputanga hou i ia tau) 2007, kātahi ka whakautu ai i ngā pātai.

“Ko tā ngā tāringi hauturuki, pakeke hoki he whakaanga, he whakatere rānei.”

Āhua 11,000 ngā tāringi i hopukina i Hōrana i te hekenga mai i ngā whenua whai punua i Europi ki te Kārapu ki ngā whenua whakaruru i te wā o te makariri i Peretānia Nui, Airani me Wīwi ki te Raki. 

Nō muri mai i te kawenga whakatetonga atu ki Te Whenua Witi(tohu whero), ka tukuna kia rere i reira, ka rere whakateuru, whakatepuāwanga tonu (tohu kahurangi) ngā hauturuki, kāore anō kia rere pērā, ā, ka tae atu ki Pāniora (tohu kākāriki).

Ko ngā manu pakeke, kua rere pēnei nā i mua, ka rere whakatetapatapaaitū (tohu kākāriki) he ahunga kore mohiotia nei engari he rerenga anō ki ngā whenua whakaruru i te wā o te makariri.

I rongo tonu ngā momo manu e rua nei ki te pae rere, engari ko ngā manu pakeke anake i whai tūturu i ngā tikanga whakatere i te mea kua mau ā-mahara i a rātau ngā pae rerenga kia kitea e rātau te ara rerenga ki te wāhi i whakaritea tuatahitia kia rere atu i te wāhi i kawe nei rātau.
HEI MAHI 2

NGĀ RITENGA HEKENGA 

Pānuitia ngā kōrero i tangohia i “Ngā Tikanga Tapu o Te Hekenga Kararehe” o te whakaputanga o Pipiri 1991 o te moheni o Te Aropapawhenua o Te Motu: http://www.nationalgeographic.com/xpeditions/activities/02/popup/article.html.

TE MAHERE AKORANGA 3

TE WĀ:
60 meneti 

KAUPAPA MĀORI:

Reo Māori
NGĀ TOHUTOHU MĀ TE KAIAKO:

· Mō Hei Mahi 1:

· Me whiwhi papakupu Reo Pākehā – Reo Māori/Reo Māori – Reo Pākehā;
· Me whai papakupu ōmataora (menā e taea, menā kāore, e pai ana).

· Mō Hei Mahi 2: 
· Me takirōpū, kaua e nui atu i te tokotoru;

· Me whai wāhi ki te ipurangi, ki ētahi atu puna kōrero rānei;

· He kāri kōwhiri mā ngā tauira mō te Pouaka Kōwhiri – whakaritea ngā kōwhiringa kia ākona e te karaehe ngā korero mō tētahi momo kararehe mō ia momo hekenga (kaua e ākona ngā hekenga o Te Moananui a Kiwa, waiho mō ngā akoranga 6, 7, me te 8): 
	Te momo hekenga
	Te tauira
	Ētahi puna kōrero

	Te hekenga anō
	Te kahawai o Te Moananui a Kiwa
	http://www.oneworldjourneys.com/salmon/high/main_window.html  - select Saga of the Salmon from navigation bar on this page

	Te hekenga anō
	Te tuna
	http://www.mtbruce.org.nz/eels_more.htm 

http://www.rsnz.org/publish/nzjmfr/1979/2.pdf 

	Te hekenga anō
	Pēpepe Ariki
	http://www.learner.org/jnorth/tm/monarch/indexCurrent.html
http://butterflywebsite.com/Articles/uminn/monarchs.html

	Te hokinga
	Kuaka 
	http://www.teara.govt.nz/EarthSeaAndSky/BirdsOfSeaAndShore/BirdMigration/1/ENZ-Resources/Standard/1/en

	Te hokinga
	Koura 
	http://www.teara.govt.nz/EarthSeaAndSky/SeaLife/CrabsCrayfishAndOtherCrustaceans/3/en
DVD: Tale of the Crayfish (to order, http://www.hippo.co.nz/1835,0,0.mel 

	Te hokinga
	Tītī
	http://www.teara.govt.nz/EarthSeaAndSky/HarvestingTheSea/TitiMuttonbirding/1/en


	Te hokinga
	Hamupēke
	http://www.teara.govt.nz/EarthSeaAndSky/SeaLife/Whales/4/en


	Te haerērenga
	Inuiti
	

	Te mararatanga
	Te kioremaka
	


NGĀ TOHUTOHU MĀ NGĀ TAUIRA:

· Mā te whārangi, Hei Mahi 1, mā ngā tohutohu a te kaiako, mā tōu ake matatau ki te reo Māori hoki koe e āwhina ki te whakaoti i ngā WHARE KUPU.
· Tuhia anō ngā kupu e rite ana ka kitea e koe i roto i ngā mahi ki te RĀRANGI KUPU. Mā te mahi nei e tika ai te whakamahi kupu, me te mārama anō hoki.

· Ko tā te whārangi Hei Mahi 2 he whakatakoto i ngā kupu ārahi mō tetahi mahi ohu kia tino matatau ai mō tētahi o ngā kararehe heke. 
· Mā tō kaiako te kararehe e whiriwhiri mō ia rōpū, ā, māna pea e whakamōhio atu ngā puna kōrero. Me whai kōrero koe i tua atu o ēnei hei rangahau māu.

· Ka wānangatia ko ngā kōrero o ia rōpū hei whakataurite i ngā hekenga nei ki ērā o te tangata e heke tawhiti ana i ngā whanaketanga ā-iwitanga mai o te momo, Te Aitanga a Tiki.
HEI MAHI 1

TE WHAKATERE I TE MOANA KUPU
I tino mātau ngā kaiwharau o Te Moananui ā Kiwa ki te whakatere.

The Pacific voyagers were highly skilled in navigation.

Kāore i hiahiatia he kāpehu e ngā kaumoana Māori o neherā.

The Māori navigator of old did not need a compass.
Whakaritea te mahere i raro nei hei hanga WHARE KUPU mō ngā kupu kua tuhia mai. (me ētahi atu kupu e rite ana kua kitea e koe).

Mā tō kaiako koe e ārahi, e tuku papakupu, rauemi hoki. 

Hei tauira:

	KUPU

Te Reo Māori:        kāpehu
Te Reo Pākehā:     compass
	WHAKAMĀRAMATANGA

He taputapu hei whakaanga ki tētahi tūwāhi.

	TAUIRA

Whāia ai ngā kararehe haere pō i ngā whetū hei kāpehu, otirā ia ko te noho o Pourangi o Te Raki me Pourangi o Te Tonga, te wāhi e takahuri ai ngā whetū inā huri ai a Papatūānuku. 
	TE MAHERE HEI WHAKAMAHARA 

TE RĀRANGI KUPU

	· hekenga
	· kāpehu rā 
	· tohu whenua

	· kāpehu whetūrangi
	· kāpehu autō
	· whakaanga

HEI MAHI 2

Te Ohu Rangahau i Ngā Ritenga Hekenga. 

Whakaritea tō koutou ohu rangahau, whiriwhiria hoki tētahi o ngā kararehe i te Pouaka Kōwhiri.

Tikina atu te tauira i raro iho nei hei rārangi tika mō te rite o ngā kōrero hei rangahau. Kei te rōpū tonu te tikanga o te whakawhāititanga kōrero.

Ka wānangatia ko ngā kōrero o ia rōpū hei whakataurite i ngā hekenga tawhiti o te tangata. Mā tō kaiako e whakamōhio mai mō āhea whakaotia ai te rangahau nei.  


TE MAHERE AKORANGA 4 (& 5)

TE WĀ:
60 meneti – kei ngā tauira te tikanga – ka whai akoranga anō pea. (Me whai taima hoki ki te mahi kāinga)

KAUPAPA MĀORI:

Rangahau
NGĀ TOHUTOHU MĀ TE KAIAKO:

· Tukuna he rauemi hei āwhina i te ohu rangahau o te Akoranga 3. 
NGĀ TOHUTOHU MĀ NGĀ TAUIRA:

· Mahia te mahi rangahau i whakaritea ai i te akoranga o mua atu.

· Mā tō kaiako e whakamōhio mai te rangi aukati hei whakaoti i te mahi. 
TE MAHERE AKORANGA 6

TE WĀ:
60 meneti 

KAUPAPA MĀORI:

Tāhū kōrero
NGĀ TOHUTOHU MĀ TE KAIAKO:

· Me whiwhi ngā tauira i Te Roheōmataora o Te Ao Tau 13 Tā te Tauira  Puka Rauemi Mahi (he whakaputanga hou i ia tau) whārangi 358 – 359 o te whakaputanga o 2007. Me kauhau rānei tēnei kōrero.

· Me whai wāhi ia tauira ki te ipurangi: http://anthropology.si.edu/humanorigins/faq/Encarta/diversity.htm 

· http://sci.waikato.ac.nz/evolution/HumanEvolution.shtml#Trendsinhumanevolution
· Whakaritea te wāhi tika hei wānanga ā-rōpū, ā-karaehe hoki ngā pātai nei: 

He hekenga rānei, he mararatanga rānei te haerenga o Te Aitanga a Tiki? 

He aha ngā take me ngā kōrero tautoko mō tāu i whakatau ai?
NGĀ TOHUTOHU MĀ NGĀ TAUIRA :

· Wherawherahia ngā rauemi kua whakarārangihia kia tino mārama ki ngā kaupapa whakaaro me ngā kōrero tautoko mō te hekenga o Te Aitanga a Tiki.

Whakaarohia ngā akoranga o mua atu hei wānanga māu i te take mehemea he hekenga rānei, he mararatanga rānei tēnei āhuatanga. Me whaikiko tō whakatau. 

· HEI MAHI
TE HEKENGA TANGATA – ngā kaupapa whakaaro me ngā kōrero tautoko

Hei tā te Kaupapa Rohe Maha i ahu mai ō tātau tīpuna o neherā  i Awherika, ā, i heke mai a Te Aitanga a Tiki i ētahi iwi rerekē o Te Aitanga a Tū e noho puta ana i te ao. Ko Milford Wolpoff te kaiwhakahau matua o te kaupapa Rohe Maha nei. Koinei tētahi o ngā kaupapa whakaaro matua e rua mō te whanaketanga o te tangata; ko tētahi atu ko te kaupapa Punatahi i Awherika 

Tēnā ko tēnei, ko tā te Kaupapa Whakaaro Putanga Mai i Awherika, Punatahi i Awherika i heke katoa ngā tāngata i tētahi hapū i Awherika, ka puta noa ki te ao whānui, ka whakatangatawhenua rātau i a rātau ki ngā hapū o te ao tahito rawa atu, pērā i te iwi Kōhatu. Ko Chris Stringer tētahi o ngā kaiwhakahau matua o tēnei whakaaro.
I whaimanahia anō te kaupapa Putanga Mai i Awherika i ngā tau tōmua o 1990 i roto i ngā rangahau whirikano pītau ira a Allan Wilson rāua ko Rebecca Cann e mea ana i takea katoa mai ngā tāngata i te tipuna wahine kotahi, ko Ewe Whirikano. 

Tirohia ngā rauemi e whai ake nei kia taea e koe tēnei te tūhono ki ērā akoranga ōhou mō te rāpoi ira me te whanaketanga o te tangata i ngā Kaupae 7 & 8 Ōmataora.

· Te Roheōmataora o Te Ao Tau 13 Tā te Tauira  Puka Rauemi Mahi (he whakaputanga hou i ia tau) whārangi 358 – 359 o te whakaputanga o 2007
· Ngā Kaupapa Whakaaro mō Te Takenga Mai o Te Iwi Hou Me Ōna Rerenga Kētanga http://anthropology.si.edu/humanorigins/faq/Encarta/diversity.htm (ka tukuna mai pea e tō kaiako tētahi kape ki a koe).
· http://sci.waikato.ac.nz/evolution/HumanEvolution.shtml#Trendsinhumanevolution – me heke ki Whirikano Pītau Ira, pānuitia me te kōrero Whirikano Pītau Ira me ngā kōrero o ngā hekenga o Te Moananui a Kiwa.
Wānangatia tēnei pātai, ā-rōpūtia, ā-karaehetia hoki:

HE HEKENGA RĀNEI, HE MARARATANGA RĀNEI TE HAERENGA O NGĀI TĀNGATA?

HE AHA NGĀ TAKE I WHAKATAUA PĒNEITIA AI? HE AHA HOKI NGĀ KŌRERO TAUTOKO?

TE MAHERE AKORANGA 7, 8 & 9

TE WĀ:
60 meneti mō ia akoranga

KAUPAPA MĀORI:

Te Hao
NGĀ TOHUTOHU MĀ TE KAIAKO:

· Tukuna he rauemi hei āwhina i te ohu rangahau, arā, te wāhi ki te ipurangi, ngā pukapuka whakapuakanga, te aha, te aha.

· Whakaritea tētahi mahi ohu tūhonohono (he momo wānanga):

· Whakamāramatia te tikanga – kei roto ia tauira i ngā rōpū e rua: 

1. He ‘rōpū matatau’ ka whai mātauranga mō tētahi āhuatanga o te take 

2. He ‘rōpū kore matatau’ ka whakaakona e te hunga matatau. 

· Me takirōpū rite ngā tauira kia 5 ngā rōpū: ko ēnei ngā rōpū matatau. Me rangahau ia rōpū tētahi āhuatanga o te take kia matatau rawa rātau mō taua take.

· Ngā āhuatanga hei rangahau (kia āhua 1 te akoranga hei whakaoti):

1. Ngā kaiheke o Te Moananui a Kiwa – i ahu mai rātau i hea? Nōnahea? He aha ai? He aha ngā korero hei tautoko i tēnei?

2. Te tārai me te hanga waka 

3. He aha, ko wai hoki o runga? 

4. Ngā tikanga whakatere. He aha i mōhiotia ai kāore i tere noa mai?

5. Ngā kōrero mō Te Hekenga nui o Ngā Waka me ngā ūnga mai. 

· Mā ngā rōpū matatau e whakarite me pēhea e whakaatu ai ā rātau whakataunga ki ngā rōpū kore matatau kei roto hoki ko rātau, hei tauira, haka/waiata; whaikōrero; whakairo; kauhau. Whakaritea ēnei whakaaturanga (kia āhua 1 akoranga hei whakaoti).

· Hoatu ki ia tauira o te rōpū matatau tētahi nama (tahi, rua, toru, wha …. ), me takirōpū katoa a ‘tahi’ hei rōpū kore matatau, me pērā anō a ‘rua’, a ‘toru’, arā atu anō..

· Me whakaatu ia tauira o te rōpū kore matatau tāna kōrero ki tōna rōpū(kia āhua 1 te akoranga hei whakaoti).

NGĀ TOHUTOHU MĀ NGĀ TAUIRA:

· Whāia ngā tohutohu a tō kaiako hei whakaoti i tēnei mahi rangahau.

Mā tō kaiako e whakamōhio i te rā aukati hei whakaoti i te mahi nei. 

· HEI MAHI

NGĀ HEKENGA ME NGĀ WHAKATERENGA O TE MOANANUI A KIWA


NGOHE 1

Ka rangahau e ia rōpū tētahi āhuatanga o te take. Mā tō kaiako e whakawhānui atu ngā korero mō:

1. Ngā kaiheke o Te Moananui a Kiwa – i ahu mai rātau i hea? Nōnahea? He aha ai? He aha ngā korero hei tautoko i tēnei?

2. Te tārai me te hanga waka 

3. He aha, ko wai hoki o runga? 

4. Ngā tikanga whakatere. He aha i mōhiotia ai kāore i tere noa mai?

5. Ngā kōrero mō Te Hekenga nui o Ngā Waka me ngā ūnga mai. 

Kia āhua tahi akoranga hei whakaoti i tēnei mahi. 
NGOHE 2

Mutu ana te rangahau, whakaritea te āhua o te whakaaturanga hei whai mā ia tauira o te rōpū mō te whakaatu ki rōpū kē. Hei whakaaro māu: haka/waiata; whaikōrero; whakairo; kauhau. Me whakarite, me whakaharatau ia tauira tāna ake whakaaturanga – kia āhua tahi anō te akoranga mō tēnei.

NGOHE 3

Hoatu ki ia tauira o te rōpū tētahi nama (tahi, rua, toru, wha …. )

Me takirōpū katoa a ‘tahi’ hei rōpū kore matatau, me pērā anō a ‘rua’, a ‘toru’, arā atu anō..

Me whakaatu ia tauira o te rōpū hou tāna whakaaturanga ki ngā tauira o te rōpū, kia pēnei te takoto:

1. Ngā kaiheke o Te Moananui a Kiwa – i ahu mai rātau i hea? Nōnahea? He aha ai? He aha ngā korero hei tautoko i tēnei?

2. Te tārai me te hanga waka 

3. He aha, ko wai hoki o runga? 

4. Ngā tikanga whakatere. He aha i mōhiotia ai kāore i tere noa mai?

5. Ngā kōrero mō Te Hekenga nui o Ngā Waka me ngā ūnga mai. 

Kia āhua tahi akoranga te roa mō tēnei. 
Ngā rauemi (kaua e noho noa ki ēnei anake)

http://www.teara.govt.nz/NewZealanders/MāoriNewZealanders/PacificMigrations/1/en
http://www.teara.govt.nz/NewZealanders/MāoriNewZealanders/CanoeNavigation/1/en
http://www.teara.govt.nz/NewZealanders/MāoriNewZealanders/FirstPeoplesInMāoriTradition/en
http://www.teara.govt.nz/NewZealanders/MāoriNewZealanders/TuranganuiAKiwaTribes/1/en
Chapter 1 in Nga Iwi o te Motu, M. King, Reed, 1997
Chapter 2 in The Māori As He Was, E. Best, 1952
Polynesian Voyagers: the first Pacific navigators (pages 98-105 in The Seafarers – The Pacific Navigators, OE Adams, Time-Life Books, Amsterdam, 1982.


He hoe waka nō Te Moananui a Kiwa 


He hoe waka te tikanga o ngā waka paku puta noa i Te Moananui a Kiwa. He rā, he hoe hoki mō ngā waka nui atu, otirā ngā waka i tāraia hei whakatere i te moananui. Nā te hoe anō te waka i rūna i te mea kāore he urungi. Mō ngā waka ama paku nā te pounga hoe o tētahi i muri ki te wai. Mō ngā waka nui o te moana nā te hoe akau i rūna.

NGĀ TOHU








Te hekenga i ngā whenua whai punua 











Te hekenga noa 











Te kawenga whakamātautau 











Te hekenga o ngā hauturuki 








Te hekenga o ngā manu mōhio 








Tuhia he kupu akoako mō ngā rangahautanga pūtaiao me ngā kōrero whakaatu e tohu ana i ngā tikanga rere o ngā manu nei i ngā ara hekenga. 





Kōrerotahitia me tētahi atu, ngā tikanga e whāia ana e ngā kararehe hei whakatere i a rātau.





E kawe pitopāho ana te honu upokonui nei nā te tohunga pūtaiao i whakarite. Ka tukuna te tohu ki te waka tawhio. Mā tēnei e mōhio ai te haerenga atu me te hokinga mai i te kāinga hōtoke o te honu i Florida – engari tē aro i ngā tohunga pūtaiao te mōhio o te honu ki te whai i ngā ara hekenga.





Kāore he mapi, kāore hoki he kāpehu o tēnei manu heke te remuwhero, hei whai māna. Ko tāna, otirā ko tā te manu, he whai i ngā tohu o te rā, o te whetū, o te papa autō pea o Papatūānuku. 








Me pēhea e kite ai te ika i te wai ehu? 





E whakaata ana te rorohiko i te papahiko e āhei ai te ika ki te rongo i ōna paenga. Mā ona kōputaputa kiri e rongo te ia hiko e huri ana. 





TE TAUIRA OHU RANGAHAU MŌ NGĀ RITENGA HEKENGA 





Tohua te pouaka inā 


raua mai ai te kōrero 





Te momo ritenga hekenga								(





Te kararehe e tohu ana i tēnei momo ritenga hekenga				(





He whakaahua o te kararehe								(





Kai ai ki hea?										(





Whai punua ai ki hea?									(





Te tawhiti o te hekenga									(





Te hekenga i										(





Te hekenga ki 										(





Ngā nohoanga taupua									(





Ngā painga ōmataora o tēnei momo hekenga mō tēnei momo kararehe	(





Ngā āwhinatanga whakatere								(





Ngā take me whai ēnei āwhinatanga							(





He mahere ara heke									(


	


Te Rārangi Pukapuka									(





















































Te Au-o-Tonga (Māui) me Te Aurere i waho o Te Tairāwhiti 2000

